
Lugar: Guillamil

Parroquia: GUILLAMIL

Concello: Rairiz de Veiga

Denominación: Igrexa Parroquial de San Andrés

Etapa Histórica: Idade Media

Estilo relevante Románico

Descrición:

A Igrexa conserva a antiga estrutura románica con elementos posteriores. O único que se conserva da antiga fábrica 
románica son os canzorros de tema profano, as portadas, a imáxen de pedra da San Andrés, e a Cruz antefixa 
sobre o tellado da capela maior.

Segundo HERVELLA VÁZQUEZ (1993), arredor do século XVII, engádese a capela maior e reestructúrase a 
fachada engadindolle a espadana de dous arcos. Tamén datarían deste século os vans bioculares do corpo da 
nave.

É de planta rectangular con presbiterio destacado en alzado, capela adosada no muro sur e paramento de perpiaño. 
Na fachada, porta con arco de medio punto con intradós moldurado que apoia en impostas. Sobre a porta, 
hornacina avenerada coa imaxe de San Andrés que porta os atributos da súa paixón e aínda conserva restos de 
policromía. Sobre a hornacina, esfera do reloxo. Coroando a fachada, espadana de dous corpos que arranca de 
restos dun frontón. O primeiro de dous arcos con arquitrabes e pináculos aos lados. O segundo dun só arco con 
arquitrabes e flanqueado por pináculos.      

Na fachada sur, porta con arco de medio punto, coas arquivoltas exteriores con decoración axedrezada, de dentes 
de serra e media cana nas centrais e toros na interior; descansa en impostas con decoración de dentes de serra. 
Nas xambas presenta columnas adosadas e decoración vexetal estilizada nos capiteis. O tímpano e liso e apoia en 
mochetas. Sobre a porta dous canzorros que sostuveron un cabildo que hoxe non se conserva.     

Na fachada norte, porta tapiada onde aínda se pode observar o arco de medio punto apoiado sobre impostas e con 
decoración de dentes de serra na arquivolta interior. Destacan, no cornisamento, os canzorros con decoración de 
tema profano que percorren todo o perímetro da igrexa. Dan luz ao interior da igrexa, pequenos vans alintelados e 
avocinados é en contraste con eles dous vans bioculares: un na fachada norte e outro na fachada sur.  
    
O retablo maior é obra de Alonso Gómez (1663). Mándase facer na visita á parroquia do 19 de maio de 1651 que: 
"se haga un retablo en el altar mayor y para ello se saquen de la Cofradía de San Antonio 700 rs y de la de San 
Bernabé 400 rs y el abad cuide de ejecutarlo dentro de seis meses" . Na visita do 9 de agosto de 1663 seguese 
insistindo, nos mandatos que se lle fan ao abad, en que se faga un retablo no altar maior (folio 67). Na anotación 
dos descargos dese ano figura:  "Se pagó al maestro del retablo Alonso Gómez 1635 reales que está concertado en 
2700 reales" (Libro de visitas, cuentas de fábrica y primicias, folio 71). No libro de contas de fábrica, no ano 1728 

consta en descargo: "Mas 88 rs que llevaron los escultores y carpinteros por mudar y quitar el altar mayor y 
colaterales y volverlos a poner y clabar y fijar" (libro de cuentas, folio 40 vol.). Nos cargos das contas de 1736 , 
(Libro de cuentas folio 47 vol.) cítase o nome do escultor ao que se lle pagou pola  obra do Altar Mayor: "1600 rs al 
escultor Joseph Seguin en la obra que hizo en el Altar Maior y guardapolvos frontales para los tres altares y nuebe 
imágenes que fueron el Patrón San Andrés, San Jerónimo, San Francisco Xavier, Santa Eulalia, Santa Catarina, 
San Agustín, San Benito, Ntra Sra de las Angustias y San Juan, una custodia y el Altar del Santo Cristo,  y Cristo 
Crucificado y otras mas obrecillas que constan de la obra y escritura".

No adro da igrexa exinten aínda restos do Víacrucis, labrado no século XVIII que percorría o seu perímetro: dous 
cruceiros no sur e un terceiro no muro norte. No (Libro de cuentas y primicias, 1709), dase conta do que se lle 
pagou ao canteiro Antonio Vidal por facer os cruceiros e Calvario que percorren a igrexa.

Características Construtivas

Plantas: Baixo

Edif.  Anexas:

Mat. Fachada: Granito

Mat. Estrutura: Granito, madeira

Mat. Cuberta: Madeira, tella

Construtivos:

Decorativos: Reloxo da fachada.
Cruces inscritas no muro da cabeceira
Inscrición na clave do arco da portada principal:
"ESTA ES YGLA
DE (E inscrita) REFUGIO
SAGRADA"

Elementos singulare

Delimitación do Ben e da contorna

Situación: Outros

Area de Proteción: 100 m.

Proteción

Estado de Tramitación: Declarado

Tipo de ben: Inventariado

Proposta de tipo de ben:

Estado de Tramitación: Declarado

Nivel de Protección Arq.: Integral

Proposta Nivel de Protección Arq.

Grao de Protección Arq.: -----

Proposta Grao de Protección Arq. -----

Xustificación da Protección:

Polígono:

Parcela:

Titularidade

Conservación-Intervención

Estado de Conservació Bo

Uso Actual:

Tipo: Restitución da espadana. Campá esquerda e de 
nova fundición. Instalación do reloxo.

Data: 1962, decadas 1980 

Descrición:

Proxecto:

Axentes:

Observacións: O reloxo foi inaugurado o 25 de xullo do 1962. Nos muros norte, sur e na cabeceira 
observanse fendas que poden ser froito de reformas feitas no corpo da igrexa

Alteracións Morfolóxicas

Bens Mobles

